
A nulfuy, mais bien e celez,
Carie vous faitz ferment loyal
Que ce vous eftes defloyal
Vers moy, Par Dieule filz Marie {
‘Vous aurez perdu voftre amye |
Etfi fachez par defcoufort
Que recepuoir men fauldra mort, |
Te vous pry ne e dictes mye. |
Le Cheualier.
Matrefchere Dame 8 amye

‘Voicy ma foy, ie Ia vous baille,
Te vous promeétz comment quil aiffe
Que miculx aymeroye mourit

| Que point noftre amour defcouutity
Parquoy ne foyez en doubtance

| Queiamais enface femblance,

| T nousfauldra trouuerla voye

I ‘Comment demenrons noftre ioye
Eta quelle heure ie viendray.

a Dame. 7

Iny vng chiennet que iapprendray
Quantle verrez en ce vergier
Venez toft vers moy fans dangier,
Adoncques vous pourrez fcaudir
Quiauccq moy ne peult nul auoir,

Transcription

[B2v] A nulluy, mais bien le celez,
Car je vous faitz serment loyal

Que ce vous estes desloyal

Vers moy, par Dieu le filz Marie,
Vous aurez perdu vostre amye;

Et si sachez par desconfort

Que recepvoir m’en fauldra mort:
Je vous pry ne le dictes mye.

Le Chevalier

Ma tres chere dame et amye,

Voici ma foy, je la vous baille:

Je vous promectz comment qu'’il aille
Que mieulx aymeroye mourir

Que point nostre amour descouvrir.
Par quoy ne soyez en doubtance
Que jamais en face semblance.

Il nous fauldra trouver la voye
Comment demenrons nostre joye
Et a quelle heure je viendray.

La Dame

J’ai ung chiennet que j'apprendray:
Quant le verrez en ce vergier
Venez tost vers moy sans dangier,
Adoncques vous pourrez s¢avoir

Qu’avecq moy ne peult nul avoir;

